
KEPUTUSAN MAJLIS FATWA NEGERI SABAH MENGENAI “HUKUM 

SEMBAHYANG JUMAAT TANPA KEBENARAN DARIPADA PEMERINTAH” 

  

Muzakarah Majlis Fatwa Negeri Sabah Bil. 2/2023 telah bersidang pada 27 dan 28 November 2023M/13 dan 

14 Jamadilawal 1445H bertempat di Bilik VIP 1, Bilik Clearwater, Hotel Riverside Majestic, Kuching, Sarawak bagi 

membincangkan mengenai “Hukum Sembahyang Jumaat Tanpa Kebenaran” dan telah bersetuju untuk menyiarkan 

dalam Warta Kerajaan Negeri Sabah bahawa: 

  

1. Sembahyang Jumaat adalah fardu ain bagi setiap umat Islam yang mukallaf dan berdosa sekiranya ia 

meninggalkan sembahyang tanpa keuzuran yang ditetapkan oleh syarak. 

  

2. Sembahyang Jumaat hanya dikira sah sekiranya seseorang itu telah memenuhi syarat wajib dan syarat sah 

sembahyang Jumaat. 

 

3. Sembahyang Jumaat yang didirikan tanpa kebenaran pemerintah adalah tidak sah berasaskan perkara berikut: 

i. Suruhan Allah SWT agar mentaati pemerintah iaitu surah al-Nisa’, ayat 59 yang bermaksud: “Wahai 

orang-orang beriman, taatlah kamu kepada Allah dan taatlah kamu kepada Rasulullah dan kepada Ulil 

Amri (orang-orang yang berkuasa) dari kalangan kamu.” 

  

ii. Kaedah-Kaedah fiqah antaranya: 

 بالمصلحة منوط الرعية عل الإمام تصرف

Maksudnya: Polisi dan tindakan pemerintah mestilah tertakluk kepada maslahah terhadap rakyat. 

iii. Sadd Zara’i (سد الذر ائع) iaitu menutup pintu-pintu atau jalan-jalan yang boleh membawa kepada 

perkara yang tidak dibenarkan syarak. 

  

  
   SS. DATUK USTAZ HAJI BUNGSU @ AZIZ BIN HAJI JAAFAR, 

      Mufti Kerajaan Negeri Sabah  

      Merangkap Pengerusi Majlis Fatwa Negeri Sabah 

